.r

i
R

Ayuntamiento
de Vitoria-Gasteiz
Vitoria-Gasteizko

Udala

www.itoria-gasteiz.org

EUSKARAREN AGENDA PROIEKTUA ANTOLATZEKO ETA
ZABALTZEKO  ZERBITZUAK  KONTRATATZEA. BALDINTZA
TEKNIKOEN AGIRIA

PROZEDURA NEGOZIATUA. 2025/NSER/0008

Kontratuaren xedea
Kontratuaren xedea da EUSKARAREN AGENDA proiektua antolatzea eta zabaltzea.

Iraupena

Kontratuak 2 urteko iraupena izango du, eta bi aldiz berritu ahal izango da (horietako bakoitza urte
betez). 2025eko uztailean hasiko da kontratua, edo kontratua sinatzen denetik, beranduago bada.

Kontratuaren gehieneko kopurua

13500 euroko aurrekontua aurreikusi da urte bakoitzeko (+BEZ). Hori horrela lehen 2 urtekoan
27.000 euroko aurrekontua izango du (+BEZ); hau da, 32.670 (BEZ BARNE).

0171.3351.22780 partidatik ordainduko da. Honela:

e 2025:8.167,5
e 2026:16.335
e 2027:8.167,5

Aurrekariak eta testuingurua

Euskararen Agenda Euskara Biziberritzeko Plan Nagusiaren lehen edizioarekin batera sortu zen.
Orduan baloratu zen Gasteizen euskarazko jarduera-eskaintza interesgarria zegoela eta, nahikoa ez
izan arren, aintzakotzat hartu beharrekoa zela eta bere balioa nabarmendu behar zela.

Proiektuak ibilbide luzea du, eta aldaketa ugari izan ditu: berripapera, on-line egutegia, blog forma-
tua...

Euskara Zerbitzuaren ustez, proiektuaren helburuak indarrean daude erabat. Euskarazko jardunaldi
eta ekimen berriak sortu dira, baina oraindik ere bada lanik ekitaldi horiek ikustarazteko, nabarmen-
tzeko eta beren xede-taldeei helarazteko. Euskara Zerbitzuaren ustez, euskarri bateratu bat behar
da, ahalik eta zabalena eta ahalik eta erreferentzialena, baina, baita ere, euskarazko ekintzak zabal-
tzeko eta helarazteko estrategia bat zehaztea.

Helburu hauek guztiak Euskararen Agenda proiektuak barne hartzen dituen zerbitzu horiek kontra-

tatu nahi dira, ahal dela, euskalgintzarekin, euskarazko komunikazioarekin edota euskarazko kultur-
gintzarekin zerikusia duen entitate batekin.

Helburuak eta kontratatzen den zerbitzuaren ezaugarriak.

Programaren helburua da euskarazko ekitaldien berri ematea, zabaltzea eta ikusgarritasuna ematea.
Horretarako sistema dinamiko eta arina antolatu nahi da, ekintzak biltzeko eta zabaltzeko.

Kontratu honen bidez, honako lan hauek kontratatu nahi dira:
e Euskaraz eskaintzen diren ekitaldien bilketa sakon eta zehatza egitea, bilketa hori sistemati-
zatzea eta publikoaren eskura jartzea: kultura, kirol-jarduerak, aisialdia, ikuskizunak eta

beste.

e Sistema kolaboratibo eta erraza antolatzea, era guztietako entitateek euskaraz antolatzen di-
tuzten ekintzen berri eman dezaten.

e Hori guztia denbora errealean bilduko duen web orri edo webgune bat antolatzea. Webgune
propioaren atal bat izan daiteke.

e Edukiak bide ezberdinetatik zabaltzea: sare sozialak, berripapera (elektronikoa edo pape-
rean)

e Bestelako agendetako arduradunekin harremanak izatea, ekitaldiek bestelako agendekin
sarbidea izan dezaten bermatzeko: Noiz, Kulturklik eta abar. Paperezko komunikabideekin
ere lan berbera egitea.

e Ekintza interesgarrienen lehentasunezko zabalkunde selektiboa egitea.

Euskararen erabilera

Kontratatutako zerbitzuak oro bat euskaraz egingo dira.

Horretarako gaitasuna egiaztatu ahal izango da kontratuan parte hartuko duten langileen C1 edo
horren baliokidea den ziurtagiriren bat aurkeztuta.

Genero-ikuspegia

Hizkuntzaren eta irudien erabilera ez sexista egin beharko du entitate esleipendunak, berdintasuna,
dibertsitatea, rol-aniztasuna eta erantzunkidetasuna sustatuz; eta erabat saihestu beharko ditu per-
tsona batzuk edo besteak, sexuaren arabera, duintasun handiago edo txikiagokotzat aurkezten dituz-
ten iragarkiak, baita genero-indarkeria justifikatzen, hutsaltzen edo hartara zirikatzen dutenak ere.

Erakunde esleipendunak hizkuntza ez-sexista eta inklusiboaren erabilera bermatuko du, bai pro-

gramari lotutako ekintzak dinamizatu eta inplementatzeko orduan, baita horiek zabaltzeko orduan
ere.

Proiektuaren memoria (1-2 gutun-azala)

Erakunde lizitatzaileak memoria bat aurkeztu beharko du 1-2 gutun-azalean, bere proposamena ba-
loratzeko behar duen informazioarekin. Memoria horrek atal hauek izango ditu:

a.- Edukiak biltzeko eta sistematizatzeko prozedurak

b.- Proiektuari jarraipena egiteko, ebaluatzeko eta berritzeko prozedura.

c.- Proiektuan arituko den lantaldearen ezaugarriak.

d.- Euskararen eta berdintasunaren inguruan entitateak dituen ziurtagiriak eta irizpidea, eta irizpide
horiek kontratu hau egikaritzean aplikatuko dituela adierazten duen dokumentu idatzia.

3. gutun-azalean aurkeztu beharreko dokumentazioa

e.- Agenda zabaltzeko erabiliko dituen baliabideak zerrendatzea: web-orria, sare-sozialak (zehaztu),
buletin elektronikoa

f.- Horietako bakoitzean elkarteak dituen jarraitzaile eta kontaktu kopurua, horiek emango baitute,
zabalkundearen tamaina.

g.- Proposamena non horietako bakoitzean zein maiztasunekin argitaratuko duen zehaztuko den

h.- Eskaintza ekonomikoa (X. eranskina)

Beste baldintza tekniko batzuk

e  Esleipendunak konpromisoa hartzen du zerbitzu honetarako erabiliko dituen pertsonek aipatu-
tako ezaugarriak jasotzen dituztela eta pertsona horiek horretarako erabiliko dituela kontratual-
dian. Ordezkapenak egin beharra gertatuko balitz, ezinbesteko kasu, konpromisoa hartzen du
antzeko ezaugarriak dituzten pertsonak erabiltzeko horretarako eta horiei eskatutako gutxieneko
betekizunak betetzeko.

e Laguntza-kontratua egiteko esleitutako pertsonen arteko edozein aldaketa aurrez aurretik nahiko
denboraz jakinaraziko zaio Alkatetzaren eta Erakunde Harremanen Saileko Euskara zerbitzuari.

e Kontratistak Euskara zerbitzuak izendatutako erantzulearekin behar besteko koordinazio-bilerak
izateko konpromisoa hartzen du, lan-irizpideak bateratzeko asmoz eta programari buruzko informa-
zioak ekartzeko, baita zerbitzu horrek oro har formula litzakeen orientabideei uneoro jarraitzeko.

e  Kontratistak konpromisoa hartzen du zerbitzua ematen du(t)en langilea(k) Segurtasun Sozialean
izena emanda eusteko, zerbitzuen kontratuak iraun bitartean.

e Kontratazio honek ekar lezakeen lanaren emaitzak udal izaera izango du, eta, beraz, enpresa
esleipendunak ezin izango du agirian deskribatzen diren bestelako helburu batzuetarako erabili.
Enpresaren marketinerako erabili nahi izango balitz, Euskara Zerbitzuari jakinarazi beharko li-
tzaioke. Enpresa kontratatuak programaren edozein erreferentzia komunikabideetan edo inter-
netez egin nahi izanez gero, programaren udal-izaera eta Euskara zerbitzua jasota utzi beharko
ditu.

Ordainketa
Faktura bidez ordainduko da, Udalaren zerbitzu teknikoek fakturak ikuskatu eta onartu ondoren.

Urteko aurrekontua 2 partetan fakturatuko da urtero: ekaina-uztailean eta abenduan.

ERANSKINA:

Balorazio irizpideak

Balio-judizio baten mende dauden irizpideak (25 puntu)
a.- Edukiak biltzeko eta sistematizatzeko prozedurak. Gehienez 10 puntu
b.- Proiektuari jarripena egiteko, ebaluatzeko eta berritzeko prozedura. Gehienez 5 puntu

c.- Proiektuan arituko den lantaldearen ezaugarriak. Baloratuko da bereziki kazetaritzan, ikus-
entzunezkoetan edo marketinean formazioa duen lantalde bat izatea eta sare sozialen kudeaketan
eta dinamizazioan esperientzia izatea; bereziki euskara, aisialdi eta kulturari lotutako egitasmoen
inguruan. Gehienez 5 puntu.

d- Entitatearen balio erantsia. 5 puntu.
a. Bai Euskarari edo Bikain Ziurtagiria lortzeko enpresak hartutako neurriak eta kontratu hau
egikaritzean aplikatuko dituela konpromisoa hartzea.2,5 puntu. |datzizko konpromisoa aur-

keztu beharko du.

b. Berdintasuna: enpresak kontratu hau egikarituko duen lantaldeari Berdintasun Plan bat
aplikatuko diola konpromisoa hartzea. 2,5 puntu. Idatzizko konpromisoa aurkeztu beharko
du.

Formula matematiko baten bidez kalkulatzen diren balorazio-irizpideak (75 puntu)

(a) Web formatuan urtean argitaratuko den gutxieneko hitzordu-kopurua. 10 puntu.
e Astean, batez beste gutxienez 2 hitzordu argitaratzeko konpromisoa hartu behar du, hortaz,
104 hitzordu urtean. Hortik gora 2 puntu emango da %5 bakoitzeko. Urteko proposamena
egin beharko da.

(b) Sare sozialen bidez zabalduko diren post edo sarrera-kopuru gutxienekoa. 10 puntu

e Puntu bat sare sozial bakoitzeko. Gehienez 5 puntu.

e Astean, batez beste eta sare guztiak kontuan hartuta, gutxienez 12 post argitaratzeko kon-
promisoa hartu behar du: urtean 624 post, alegia. Hortik gora 1 puntu emango da %5 bakoit-
zeko. Gehienez 5 puntu. Urteko proposamena egin beharko da.

(c) Proiektuak sare sozialen bidez izango duen irismena. Jarraitzaile kopurua. 15 puntu

e Gehieneko kopurura iristeko 6000 jarraitzaile izan behar dute enpresak proposatzen dituen
sare sozialek (guztien batuketa). Hortik behera, hiruko erregela bat aplikatuko da.

Enpresak gaur egungo dataz duen jarraitzaile kopurua baloratuko da; horren frogagiria aurkeztu
beharko du enpresak.

(d) Buletin elektronikoak izango duen irismena. Hartzaile-kopurua. 10 puntu

e Gehieneko kopurura iristeko 1000 pertsonengana iritsi behar da buletina. Hortik behera,

hiruko erregela bat aplikatuko da.

Enpresak gaur egungo dataz duen kontaktu-kopurua baloratuko da. Horretarako horren frogagiria

aurkeztu beharko du.

(e) Eskaintza ekonomikoa, behera eginez hobetu daitekeena. Gehienez 30 puntu. Balioespena

honako formula honen arabera egingo da:

1. LIZITAZIO-AURREKONTUARI 0 puntu esleituko zaio.

2. Gainontzekoak honako formula honen arabera balioetsiko dira (BEZa kenduta aplikatuko da

formula):

Puntuacion oferta = Eskaintzaren puntuazioa.
Puntuacion maxima = Eskuratu daitekeen gehieneko puntuazioa.

Baja oferta= Balioetsi nahi den eskaintzaren beherapen-portzentajea.

Baja maxima= Aurkeztu diren eskaintzen artean beherapen-portzentajerik handiena.

Portzentaje hori %10 baino txikiagoa baldin bada, %10 hartuko da baliokotzat

Negoziatzeko irizpideak: prezioa

